
JELI, 06 November 2024 - Malaysian Bioeconomy Development Corporation 

(Bioeconomy Corporation) dengan sokongan Kementerian Sains, Teknologi dan Inovasi 

(MOSTI) telah menjalankan program tanggungjawab sosial korporat (CSR) yang 

dinamakan Kasih BIO sempena Program STI 100³ - Sciensation BIO 2024 di Universiti 

Malaysia Kelantan (UMK) Kampus Jeli. Melalui program Kasih BIO, Bioeconomy 

Corporation telah memberikan sumbangan berbentuk makanan dan keperluan sekolah 

kepada 30 keluarga orang asli dari Sungai Rual di samping sumbangan zakat kepada 50 

pelajar asnaf dari UMK. 

 

Program Kasih BIO dan Program STI 100³ - Sciensation BIO 2024 ini melibatkan 

penyertaan seramai 130 orang murid daripada 11 buah sekolah di sekitar Kelantan. 

Pelajar-pelajar ini telah didedahkan dengan sembilan aktiviti pembelajaran interaktif yang 

dikendalikan oleh 10 orang saintis UMK untuk meningkatkan minat dan penghayatan 

pelajar terhadap pendidikan Sains, Teknologi, Kejuruteraan dan Matematik (STEM) 

khususnya dalam bidang bioteknologi dan berasaskan bio. 

 

 

 

 

 



 

Menurut Timbalan Ketua Setiausaha (Perancangan dan Pembudayaan Sains) MOSTI, 

Yang Berusaha Puan Ruziah Binti Shafei, program Kasih BIO dan program STI 100³ - 

Sciensation BIO 2024 ini membuktikan kerjasama erat antara pihak kerajaan, korporat 

dan institusi pendidikan tinggi akan dapat merealisasikan aspirasi STI negara tanpa 

meminggirkan mana-mana kelompok masyarakat dalam pembangunan ekonomi dan 

sosial.  

 

“Program hari ini adalah untuk membina asas yang kukuh dalam melahirkan generasi 

muda yang berkemahiran tinggi sesuai dengan keperluan tenaga kerja dalam bidang STI 

pada masa hadapan. Menanam minat dan motivasi tinggi terhadap bidang STEM di 

kalangan anak-anak muda perlu dipupuk dari awal untuk menghasilkan impak dan boleh 

memberi manfaat yang besar kepada masyarakat dan negara. Dengan cara ini, Malaysia 

boleh diiktiraf sebagai negara yang benar-benar maju di mata dunia”. katanya semasa 

majlis penyempurnaan program Kasih BIO sempena Program STI 100³ - Sciensation BIO 

2024 di Perpustakaan UMK Kampus Jeli hari ini.  

 

Ketua Pegawai Eksekutif Bioeconomy Corporation, En Mohd Khairul Fidzal Abdul Razak 

pula berkata, program Kasih BIO dan program STI 100³ - Sciensation BIO 2024 

merupakan sumbangan kasih daripada organisasi itu dalam bentuk pendidikan sains, 

teknologi dan inovasi yang berdaya mengubah kehidupan dan membawa manfaat jangka 

panjang kepada masyarakat. 

 

“Dengan sumbangan melalui program Kasih BIO dan aktiviti-aktiviti interaktif di bawah 

program STI 100³ - Sciensation BIO, kami berharap dapat memberikan sokongan yang 

bermakna kepada golongan yang memerlukan di samping meningkatkan kesedaran 

masyarakat tentang kepentingan bioteknologi dalam kehidupan seharian serta 

menggalakkan penglibatan lebih ramai pelajar dan belia dalam bidang ini. Program yang 

berasaskan bioteknologi seperti ini akan dapat menjalinkan ikatan kasih sayang antara 

semua pihak lalu membentuk satu keluarga besar yang sentiasa membantu satu sama 

lain untuk mencapai usaha ‘bioekonomi untuk semua’,” tambah beliau. 

 

 

 



 

 

Program STI 100³ - Sciensation BIO 2024 adalah sebahagian daripada Program STI 100³ 

yang diterajui oleh MOSTI selaras dengan hasrat dan aspirasi kerajaan untuk 

menggalakkan minat bidang STEM di kalangan pelajar institusi Pendidikan khususnya di 

kawasan luar dan pinggir bandar. Bioeconomy Corporation telah dilantik sebagai agensi 

penyelaras dan penggerak untuk menjayakan Program STI 100³ bagi menggalakkan 

penyertaan aktif daripada 100 orang saintis tempatan daripada 100 buah sekolah dalam 

tempoh 100 hari. Bioeconomy Corporation berhasrat untuk memupuk minat terhadap 

STEM melalui penglibatan pelajar dalam pelbagai program interaktif, aktiviti luar bilik 

darjah, aplikasi dalam kehidupan seharian serta program dan 3atihan dalam kumpulan di 

bawah Program STI 100³ - Sciensation BIO 2024. 

 

###    TAMAT    ### 

 

 

 

Dikeluarkan oleh: 

KEMENTERIAN SAINS, TEKNOLOGI DAN INOVASI  

6 November 2024 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

Mengenai Bioeconomy Corporation 

 

Malaysian Bioeconomy Development Corporation Sdn Bhd (Bioeconomy Corporation) 

merupakan agensi pembangunan ekonomi utama bagi industri bioteknologi dan 

berasaskan bio di Malaysia. Ditubuhkan pada tahun 2005, Bioeconomy Corporation 

berada di bawah bidang kuasa Kementerian Sains, Teknologi dan Inovasi (MOSTI) dan 

merupakan syarikat milik Menteri Kewangan (Diperbadankan) dan Pesuruhjaya Tanah 

Persekutuan. 

 

Bioeconomy Corporation memberi sokongan, kemudahan dan khidmat nasihat dalam 

bidang perniagaan, pelaburan, R&D, pembangunan modal insan, infrastruktur kewangan, 

rangka kerja undang-undang dan pengawalseliaan, pembangunan strategik, dan 

sokongan kerajaan. Melalui perkhidmatan ini, Bioeconomy Corporation membangunkan 

komuniti perniagaan, akademik, dan saintifik yang memacu industri bioteknologi dan 

berasaskan bio di Malaysia. 

 

Melalui Bioeconomy Corporation, Kerajaan menganugerahkan Status BioNexus kepada 

syarikat antarabangsa dan Malaysia terpilih yang menjalankan aktiviti bioteknologi, 

berasaskan bio atau sains hayat. Dengan status ini, syarikat BioNexus menerima  insentif 

fiskal, fasilitasi dan jaminan lain yang diuruskan oleh Bioeconomy Corporation bagi 

membantu pembangunan syarikat.  

 

Bioeconomy Corporation juga menawarkan program Bio-based Accelerator (BBA)  yang 

membantu syarikat-syarikat pemula, perniagaan mikro dan syarikat besar dalam sektor 

berasaskan bio untuk menerapkan sains, teknologi dan automasi dalam operasi 

perniagaan mereka, supaya mereka menjadi lebih inovatif dan celik teknologi. Program 

ini mengenal pasti jurang dalam kemahiran, penggunaan teknologi, kewangan, kawal 

selia dan kebolehpasaran produk. 

 

Untuk maklumat lanjut, sila layari www.bioeconomycorporation.my. 

 

 

Untuk pertanyaan media, sila hubungi:  

 

Nur Akmar Yusoff  

Eksekutif, Komunikasi Strategik 

Malaysian Bioeconomy Development Corporation  

(Bioeconomy Corporation) 

 

Tel      : +6012 690 6108 

Emel   : akmar.yusoff@bioeconomycorporation.my 

